MULLERES, todas somos protagonistas
Día Internacional da Muller 

A área de Servizos Sociais do Concello de Santiago de Compostela, co gallo da celebración do 8 de Marzo, Día Internacional da Muller, presenta a campaña:  MULLERES, Todas Somos Protagonistas. 

Esta campaña trata de facer protagonistas a todas as mulleres, por iso solicitamos a participación cidadá, a través de unha campaña online coa web www.todossomosprotagonistas.com e en redes sociais: www.facebook.com/TSProtagonistas e Twitter @TSProtagonistas co Hashtag #TodasProtagonistas, coa intención de chegar á poboación de Santiago de Compostela e comarca. 
Pedímoslle tanto a homes como mulleres que envíen unha foto tipo “selfie” na que aparecen eles/as mesmos/as e a muller á que queiran facer o seu recoñecemento particular. 
De cara a estrutura desta campaña defínense dúas actuacións ben diferenciadas, por un lado unha operación online para recoller fotos a través de unha páxina web e de redes sociais, e por outro a exposición de unha escultura na que se incorporen esas fotos, que permaneza exposta o domingo 8 de Marzo, na Praza do Obradoiro. 
Co gaio do Día Internacional da Muller, esta última acción iría acompañada de un pequeno acto institucional, que terá lugar as 12:00 h, na mesma praza, no que participaran distintas personalidades, a cidadanía de Santiago de Compostela, así como a actriz compostelá Nerea Barros, e público en xeral. 

Perséguese conseguir arredor de 4.000 fotos antes do día 2 de Marzo. Estas fotografías estarán expostas a través de unha escultura, emprazada no Obradoiro, a mañá do Domingo 8 de Marzo, facendo de marco a un acto público no que as persoas asistentes deixen constancia do compromiso adquirido coa igualdade e o recoñecemento público ás mulleres. 
Logo deste acto, esta escultura permanecerá en exposición permanente na Cidade da Cultura de Galicia. 

A campaña non so conta co apoio institucional e de distintos organismos vinculados as áreas de educación, muller e igualdade, se non que tamén conta co apoio da actriz compostelá Nerea Barros, enviando as súas fotos.
Obxectivo Xeral 

Pretendese facer unha homenaxe social dando protagonismo e visibilidade á muller,  a través de un recoñecemento público. Este recoñecemento da sociedade compostelá ás mulleres, articúlase en base a unha campaña online de recollida de fotografías a través da web todassomosprotagonistas.com e redes sociais, para a exhibición o día 8 de Marzo, na praza do obradoiro, de unha escultura que expoñerá as imaxes recollidas. 
Obxectivos específicos 

· Deixar constancia do compromiso da sociedade compostelá e do Concello de Santiago de Compostela coa igualdade entre homes e mulleres.
· Visibilizar e ampliar o protagonismo da “muller” na esfera pública. 

· Facilitar o recoñecemento por parte da cidadanía ás mulleres “reais”. 

· Fomentar valores que promoven a igualdade, o recoñecemento e o respecto.
· Fomentar a participación da xente nova en campañas de sensibilización, ao empregar as novas tecnoloxías. 
· Implicar á cidadanía en accións destinadas a recoñecer o papel da muller na nosa sociedade.
¿A quen está dirixida?

Preténdese que se sume a esta iniciativa público tanto de Compostela, como da comarca, como de toda a comunidade e de todas as idades, exceptuando aos e ás menores de idade, en cuxo caso serán responsables os/as titores/as. 
